
REPUBLIKA E SHQIPËRISË 

KOMISIONI I PROKURIMIT PUBLIK 

 

Nr. 1132/2 prot.,                         Datë  23.05.2023 

 

 

 

FORMULAR PËR PUBLIKIM 

LIDHUR ME ARSYET E SKUALIFIKIMIT NË RASTIN E ANKESAVE PËR 

VENDIMIN E VLERËSIMIT/KLASIFIKIMIT PËRFUNDIMTAR 

 

 

 

Objekt: Shfuqizimi i vendimit tё Komisionit të Vlerësimit të 

Ofertave për skualifikimin e ofertës të paraqitur nga 

operatori ekonomik “Biotek” SHPK në procedurën e 

prokurimit “Procedurë e hapur e thjeshtuar”, me Nr.REF- 

66673-04-20-2023, me objekt: “Blerje Materiale Pastrimi 

Higjeno-sanitare” me fond limit 1.500.000 lekë pa TVSH, 

zhvilluar me datë 08.05.2023 nga autoriteti kontraktor, 

SH.A Ujesjelles Kanalizime Tirane.  

 

Ankimues:    “Biotek” SHPK. 
 Rr.Bashkimi, Nd 3, H1, Vlore 

 

Autoriteti Kontraktor: SH.A Ujesjelles Kanalizime Tirane 
Rruga e Kavajës,Ndërtesa nr.133,Njësia Administrative 6,Kodi 

Postar 1027, Tiranë  

 

 

Në datën 21.05.2023, nëpërmjet Sistemit të Ankesave Elektronike pranë Komisionit të 

Prokurimit Publik, është administruar ankesa me nr. 1132/2023 protokolli dhe me numër ankimi 

elektronik  A/2023/3117 e operatorit ekonomik “Biotek” SHPK për procedurën e prokurimit 

“Procedurë e hapur e thjeshtuar”, me Nr.REF- 66673-04-20-2023, me objekt: “Blerje Materiale 

Pastrimi Higjeno-sanitare” me fond limit 1.500.000 lekë pa TVSH, zhvilluar me datë 

08.05.2023 nga autoriteti kontraktor, SH.A Ujesjelles Kanalizime Tirane.       

Nga shqyrtimi paraprak i ankesës të sipërcituar, u konstatua se objekti i ankesës lidhet me 

vendimmarrjen e Komisionit të Vlerësimit të Ofertave mbi skualifikimin e ofertës të paraqitur 

nga operatori ekonomik ankimues “Biotek” SHPK.   

Bazuar në nenin 112, pika 4, gërma “b” të ligjit nr. 162/2020 “Për prokurimin publik”, ku 

parashikohet se: “Në mënyrë që ankesa të bëhet e aksesueshme jo vetëm nga autoriteti ose enti 

kontraktor, por njëkohësisht edhe nga operatorët ekonomikë të interesuar, KPP-ja publikon:  

b) arsyet e skualifikimit në rastin e ankesave për vendimin e vlerësimit/klasifikimit 

përfundimtar;”.  

 

Komisioni i Prokurimit Publik do të publikojë arsyet e skualifikimit që operatori ekonomik 

ankimues “Biotek” SHPK kundërshton me anë të ankesës me nr. 1132 prot.    

 

Konkretisht në ankesë ngrihen pretendime mbi arsyet e skualifikimit si më poshtë vijon: 

 

Arsyet e skualifikimit: 

Së pari : AK në kushtet e veçanta të kualifikimit kapaciteti ekonomik finaciar pika 2.2.2 ka 

kërkuar si më poshtë cituar: 2.2.2 peratori ekonomik ofertues duhet të paraqesë pasqyrat 

financiare vjetore (bilancet) gjatë 2 (dy) viteve të fundit ( 2021, 2022) të çertifikuar nga organet 

tatimore. Në rast se operatori ekonomik është në kushtet e përcaktimeve të nenit 41, të ligjit 

nr.10091, datë 05.03.2009, atëherë bilancet duhet të shoqërohen edhe me akt-ekspertizën e 

ekspertit kontabël të autorizuar. Kjo kërkesë konsiderohet e përmbushur nëse në dy bilance të 

njëpasnjëshme, nuk ka raport negativ ndërmjet aktivit dhe pasivit. Nga shqyrtimi i 

dokumentacionit të paraqitur në sistemin elektronik të APP-së, K.V.O konstaton se operatori 

ekonomik ka paraqitur bilancin e vitit 2021 te paplote ku mungon akt-ekspertiza nga ekpserti 

kontabel te autorizuar kusht ky i kerkuar ne dokumentat standarte te tenderit çka bie në 

kundërshtim me kushtet e veçanta të kualifikimit. Komisioni i Vlerësimit të Ofertave , gjykon se 

kriteret për kualifikim vendosen që t’i shërbejnë autoritetit kontraktor për njohjen e gjendjes dhe 

kapaciteteve të operatorëve ekonomikë, të cilët, nëpërmjet dokumentacionit të paraqitur duhet të 

vërtetojnë se zotërojnë kualifikimet e nevojshme teknike, profesionale, kapacitetet ekonomike, 

financiare dhe organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në DST parashikohet ......Rastet e mosparaqitjes së një 

dokumenti, ose dokumente false dhe të pasakta, konsiderohen kushte për skualifikim. Operatorët 

Ekonomikë janë të detyruar të përgatisin ofertat, në përputhje me kërkesat e përcaktuara në 

dokumentat e tenderit dhe ofertat që nuk përgatiten në përputhje me këto dokumenta duhet të 

refuzohen si të papranueshme. Subjekti i parë i interesuar është operatori ekonomik,i cili e 

përgatit ofertën ekonomike në përputhje me kuadrin ligjor në fuqi, dhe nga ana tjetër, është 

autoriteti kontraktor, i cili përzgjedh operatorin ekonomik që plotëson të gjitha kriteret e 

përcaktuara nga autoriteti kontraktor në dokumentat e tenderit, si dhe që ka përgatitur ofertën 

në përputhje me kriteret e kualifikimit të përcaktuara në DST. Komisioni i Vlerësimit të Ofertave 

nga shqyrtimi i kësaj oferte në mbështetje të nenit 80, neni 92/3të Ligjit 162/2020, datë 

23.12.2020, për “Prokurimin Publik”, dhe në mbështetje të VKM-së Nr. 285, datë 19.05.2021 

“Për miratimin e rregullave të prokurimit publik” e ndryshuar Neni 79, neni 80, neni 82 e shpall 

të pavlefshme këtë ofertë pasi nuk plotëson kërkesat e përcaktuara në dokumentet e tenderit. 

 

Publikuar në rregjistrin e ankesave më datë  23.05.2023. 

 

 

            KOMISIONI I PROKURIMIT PUBLIK 

 

     Anetar                        Anëtar                     

    Kreshnik Ternova                      Anila Malaj                            

 

 

  Nënkryetar 

Fiorent Zguro 

